
Safonau Ansawdd NCMA Children Come First

Rhaid i warchodwyr plant sydd am ymuno ag un o rwydweithiau gwarchod plant NCMA Children Come First ddangos yn gyntaf eu bod yn bodloni’r Safonau Ansawdd canlynol:

1. Mabwysiadu agwedd broffesiynol 

Mae gwarchodwyr plant sy’n perthyn i rwydweithiau NCMA Children Come First:

wedi’u cofrestru ac yn cydymffurfio â gofynion eu cofrestriad

yn meddu ar yswiriant addas

yn ymgymryd â hyfforddiant perthnasol 

yn sicrhau eu bod yn ymwybodol o’r datblygiadau diweddaraf o ran deddfwriaeth a rheoliadau gwarchod plant

wedi ymrwymo i ddatblygiad proffesiynol parhaus

yn barod i gael eu hasesu gan un o aseswyr NCMA Children Come First.  

2. Rheoli ymddygiad plant

Bydd gwarchodwyr plant sy’n perthyn i rwydweithiau NCMA Children Come First:

yn gwrthod taro, smacio, ysgwyd, cnoi, dychryn neu fychanu plentyn

yn mabwysiadu agwedd gadarnhaol at reoli ymddygiad plant

yn gosod terfynau clir ar gyfer ymddygiad plant ac yn rhannu’r rhain â’r rhieni

yn canmol ac yn annog pan fydd plant yn cyrraedd disgwyliadau

yn ymateb i ymddygiad annerbyniol yn briodol, yn unol ag oedran a lefel dealltwriaeth y plentyn.

3. Hybu cyfle cyfartal 

Mae gwarchodwyr plant sy’n perthyn i rwydweithiau NCMA Children Come First:

yn trin pob plentyn fel unigolyn ac â’r un gofal 

yn rhoi cyfle cyfartal i bob plentyn ddysgu a datblygu

yn ystyried oedran plentyn a chyfnod ei ddatblygiad, ac yn ystyried ei ryw, ei genedligrwydd, iaith ei gartref ac unrhyw anabledd a allai fod ganddo

yn annog plant i ddatblygu ymdeimlad o’u hunaniaeth a’u diwylliant eu hunain

yn helpu plant i ddysgu am ddiwylliannau gwahanol i’w diwylliant eu hunain a datblygu agweddau cadarnhaol at bobl sy’n wahanol iddynt.

4. Parchu cyfrinachedd

Ni fydd gwarchodwyr plant sy’n perthyn i rwydweithiau NCMA Children Come First:

byth yn rhannu gwybodaeth am blant a theuluoedd heb ganiatâd y teulu

byth yn torri’r rheol hon oni bai fod angen amddiffyn plentyn, a byddant yn gofyn am gyngor gan weithwyr proffesiynol priodol mewn achosion o’r fath.

5. Hybu addysg a datblygiad plant

Mae gwarchodwyr plant sy’n perthyn i rwydweithiau NCMA Children Come First:

yn darparu gweithgareddau chwarae a phrofiadau dysgu sy’n addas ar gyfer oedran a chyfnod datblygiad pob plentyn

yn cefnogi ac yn ysgogi datblygiad cymdeithasol, corfforol, deallusol ac emosiynol plant ynghyd â’u datblygiad o ran cyfathrebu (SPICE)

yn gwneud dysgu yn rhan o weithgareddau pob dydd 

yn cefnogi ac yn ategu’r hyn y mae plant yn ei ddysgu gartref, yn y cylch meithrin ac yn yr ysgol

yn sicrhau bod y rhieni yn cael y wybodaeth ddiweddaraf bob amser am gynnydd eu plentyn

yn cadw cofnodion ysgrifenedig am gynnydd plant ac yn rhannu’r cofnodion hynny â’r rhieni

yn sicrhau bod y rhieni’n cael eu cynnwys yng ngofal ac addysg eu plant.

6. Gweithio mewn partneriaeth â rhieni

Mae gwarchodwyr plant sy’n perthyn i rwydweithiau NCMA Children Come First:

yn gwybod mai’r rhieni yw’r bobl bwysicaf ym mywyd plentyn

yn cydnabod mai’r rhieni sy’n adnabod eu plentyn eu hunain orau

yn cyfnewid gwybodaeth am bob plentyn â rhieni’r plentyn hwnnw

yn dangos parch at gredoau a thraddodiadau pob teulu a’u dymuniadau mewn perthynas â’r gofal a gaiff eu plant

yn trefnu bod rhywun wrth gefn mewn argyfwng

yn adolygu contractau â rhieni o leiaf unwaith y flwyddyn

yn deall bod angen gofal cyson ar blentyn gyda’r un gofalwr.

7. Cadw plant yn ddiogel

Mae gwarchodwyr plant sy’n perthyn i rwydweithiau NCMA Children Come First:

yn rhoi sylw gofalus i ddiogelwch a hylendid

yn sicrhau amgylchedd di-fwg pan fyddant yn gwarchod plant

yn paratoi cynlluniau manwl ynghylch yr hyn y dylid ei wneud mewn argyfwng

yn ymwybodol o arwyddion a symptomau achosion posibl o gam-drin, ac yn gwybod beth i’w wneud os byddant yn amau bod plentyn yn cael ei gam-drin

yn sicrhau bod eu harferion gwaith yn helpu i atal damweiniau a hybu iechyd da.

8. Darparu bwyd a diod maethlon


Mae gwarchodwyr plant sy’n perthyn i rwydweithiau NCMA Children Come First:

yn trafod anghenion deietegol y plant â’u rhieni

yn darparu deiet iach a chytbwys ar gyfer y plant.  

9. Gweithredu arferion busnes da

Mae gwarchodwyr plant sy’n perthyn i rwydweithiau NCMA Children Come First:

yn cadw cofnodion trefnus o bresenoldeb pob plentyn, ei fanylion personol a’i ddatblygiad

yn defnyddio llyfr damweiniau i gadw cofnodion ysgrifenedig cywir o ddamweiniau a digwyddiadau

yn cadw cofnodion ariannol manwl.

10. Gofyn am gymorth

Mae gwarchodwyr plant sy’n perthyn i rwydweithiau NCMA Children Come First:

yn gofyn am gyngor gan bobl broffesiynol eraill yn ôl yr angen

yn manteisio ar gyfleoedd a drefnir gan yr NCMA a grwpiau gwarchod plant lleol i gael cymorth a rhoi cymorth

yn manteisio ar y ffaith eu bod yn aelodau o rwydwaith i roi a chael cymorth proffesiynol.
Gwarchodwyr plant achrededig

Rhaid i warchodwyr plant sy’n perthyn i’r rhwydweithiau ac sy’n dymuno cynnig addysg y blynyddoedd cynnar ddangos eu bod yn bodloni’r safonau ychwanegol canlynol:

1. Mabwysiadu agwedd broffesiynol

Mae gwarchodwyr plant sy’n perthyn i rwydweithiau NCMA Children Come First:

yn barod i gael eu harolygu gan arolygydd Estyn (yng Nghymru) neu arolygydd Ofsted (yn Lloegr)

wedi ennill cymhwyster lefel 3 priodol mewn gofal ac addysg plant neu’n gweithio i ennill cymhwyster o’r fath.
3. Hybu cyfle cyfartal             

Mae gwarchodwyr plant sy’n perthyn i rwydweithiau NCMA Children Come First:
yn rhoi ystyriaeth i’r Côd Ymarfer ar gyfer Adnabod Anghenion Addysgol Arbennig a’u Hasesu ac unrhyw arweiniad statudol neu leol ychwanegol arall                   

yn hybu addysg gynhwysol       

yn diwallu anghenion unigol plant o ran dysgu.
5. Hybu addysg a datblygiad plant                 

Mae gwarchodwyr plant sy’n perthyn i rwydweithiau NCMA Children Come First:
yn asesu datblygiad plant trwy eu harsylwi, rhyngweithio â hwy, a thrafod â’u teuluoedd                       
yn cynllunio gweithgareddau a phrofiadau sy’n cyd-fynd â chyfnod datblygiad pob plentyn, gan adeiladu ar ei gyflawniadau a’i ddiddordebau a phennu nodau unigol

yn paratoi cofnodion ysgrifenedig am gynnydd plant ynghyd â chynlluniau cwricwlwm y gellir eu rhannu â’r rhieni

yn gwerthuso’u gwaith cynllunio a chynnydd y plant fel bod gwaith cynllunio a wneir yn y dyfodol yn berthnasol ac yn ystyrlon

yn sicrhau bod y gweithgareddau a’r profiadau a ddarperir yn galluogi plant i wneud y cynnydd a ddisgwylir tuag at gyflawni’r Canlyniadau Dysgu Dymunol (yng Nghymru)

yn sicrhau bod y gweithgareddau a’r profiadau a ddarperir yn galluogi plant i wneud y cynnydd a ddisgwylir yn unol â’r arweiniad ar gyfer y cam sylfaen (yn Lloegr).

10. Gofyn am gymorth

Mae gwarchodwyr plant sy’n perthyn i rwydweithiau NCMA Children Come First:
yn cydweithio ag athrawon y blynyddoedd cynnar neu weithwyr proffesiynol eraill yn unol â gofynion yr awdurdod lleol.

